
KONTSONANTEAK

Galdu diran fonemak hemengo euskaran eta bizkaiera osoan /ts/ eta /z/ dira.
Aspiraketa orain gizaldi batzuk galdu zen'. Beste soinu batzuk be bizirik dagoz hemengo
berbetan: tt, dd (adierazi berezi barik), eta bere antzekoa, y sabaikaria. Belokoko frikaria /j/ hiru
eratan ebakiten da herri honetan: ahosabaiko frikari gorra [x], sabaiaurreko frikari ozena [z] eta
sabaiko leherkari ozena [y] . Hemen [j] grafia, [dx] grafia, Azkuek erabili ebana, eta [y] grafia
hartzen dodaz nik. Sortaldeko auzoetan erabilten da beloko frikari gorraren soinua. Eta j idatzita
dagonean soinu hori adierazi gura dau. Grafia dx danean, sabaiaurreko frikari ozenaren soinua
adierazi gura dau. Erdi guneko auzo batzuetan erabiltzen da. Antzeko soinu bat aitatzeko,
katalanerako j da antz apur daukana. Edo frantserako j, baina hemen irekiagoa. Edo italierako -
gg-, edo -gi- multsoen soinutik hur dago. Mendebaldeko esparru txiki baten agertzen da [y]
ebakera.

In/ p eta b-ren aurrean [m] ebakitzen da. Eta hitz baten dagonean holan idatzi dot
lekukoen kontaketa eta adibideetan. Baina hitz multso bakar baten dagonean, n idatzi dot,
gauzak zailago ez bihurtzeko. “en-bi-da”, egin bear da esateko era da hemengo hiztun
arruntentzat. Lekukoak soinu bat ezabatzen dauanean “ seinuak adierazten dau. Ll idatzita
dagonean, saiheskari edo albokari ahosabaiko soinua adierazten dau. N idatzita dagonean,
lekukoak ahosapaiko sudurkaria ebakitzen dauala esan gura dau. Grafia honeek denak
lekukoen ebakera islatzeko dira eta komatxo artean doaz beti, euren erantzunak diralako.

! Dana dala, egon badago XX gizaldiko lantxoren bat Lekeitioko zinta batzuen traskribaketan aspiraketa
aurkitu dauana, eta testoa aspiraketaz josita idatzi dau.

% Azkuek hartu eban idazkera hau eta nik horixe bera jarraitzen dot. lkus P. de Yrizar Morfologia del verbo
auxiliar vizcaino. 81. orriald.



